
Беларускія народныя песенкі і пацешкі  

для дзяцей 4-5 гадоў 
 

Іграў я на дудцы, ту-лю-лю! 

Седзячы ў будцы, ту-лю-лю!! 

Ту-лю, ту-лю,ту-лю-лю,ту-лю-лю! 

Грае мая дудка:ту-лю-лю! 

Пяе весялушка:ту-лю-лю! 

Ту-лю,ту-лю,ту-лю-лю,ту-лю-лю! 

Як іграла дудка, ту-лю-лю! 

Прыбег скакаць Юрка,ту-лю-лю! 

Ту-лю,ту-лю,ту-лю-лю,ту-лю-лю! 

А за Юркам-Янка,ту-лю-лю! 

А за Янкам-Танька,тулю-лю! 

Ту-лю,ту-лю,ту-лю-лю,ту-лю-лю! 

 

Вожык, мой вожык, 

Як цябе люблю я! 

З лісцяў добры ложак 

Мякка пасцялю. 

Толькі ж я не маю 

Для майго клубка 

А ні з цукру з чаем, 

А ні малака. 

Вожык, мой вожык, 

Як цябе люблю я! 

З лісцяў добры ложак 

Мякка пасцялю. 

 

Кую,кую ножку, 

Паеду ў дарожку. 

Заўтра рана 

Зарэжам барана, 

Паедзем да пана. 

Па барана не бярэць, 

Толькі спінку надзярэць, 

Дзеры-дзеры-дзеры! 

 

 



-Ласачка,ласачка. 

Дзе была? 

-У бога была? 

-Што рабіла? 

-Кросны ткала. 

-Што наткала? 

-Кавал сала. 

-А дзе сала? 

-Мышка ўкрала. 

-А дзе мышка? 

-У норку паджгала. 

-А дзе норка? 

-Вадой заплыла. 

-А дзе вада? 

-Краскамі зарасла. 

-А дзе краскі? 

-Дзеўкі парвалі. 

-А дзе ж дзеўкі? 

-Жаніха пабралі. 

-А дзе жаніхі? 

-На вайну пашлі. 

-А дзе вайна? 

-Пасярод гумна. 

 

 

Кукарэку, певунок, 

Чырвоненькі грабяшок, 

Пад ветачку пайшоў, 

Курку рабую знайшоў. 

Пачаў яе пытаці, 

Ці ўмеець чытаці. 

-Не чытаю, не пішу,  

Толькі яечкі нясу. 

 

 

 

 

 

 

 


